
Apostujt e dhjakonet Prohori, Nikanori, Timoni,
Parmenai nga te 70 -t

E marté, 28 korrik 2020 - Shenjtori i dités.
Apostujt e dhjakonét Prohori, Nikanori, Timoni, Parmenai nga té 70 -t.
- Apostujt e dhjakonét Prohori, Nikanori, Timoni, Parmenai nga té 70 -t -

Prej té shtatédhjeté apostujve (4 janar).

Pér arsye anomalie gjaté “agapeve (dashurive)” domethéné darkave té
pérbashkéta té Kishés sé paré, dymbédhjeté apostujt kérkuan dhe besimtarét
zgjodhén 7 burra hyjmbajtés. Té zgjedhurit u hirotonisén prej apostujve dhe morén
né ngarkim kujdesin e darkave dhe késhtu ata u cliruan pér t'iu pérkushtuar lutjes
dhe predikimit.

Pra, ishin dhjakoné qé té katér gé festojmé sot dhe gjithashtu déshmori i paré
Stefan (27 dhjetor), Filipi (11 tetor) dhe Nikola (Vep.6:1-6). | fundit nuk nderohet si
shenjtor, sepse, sipas mendimit té shumicés sé Etérve, ishte krijuesi i herezisé sé
shémtuar dhe imorale té Nikolaitéve (shih Apok.2:14-15). Megjithaté ekziston dhe
mendimi se ai veté béri njé jeté té pastér, por pasuesit e tij e keginterpretuan njé
frazé té tij dhe devijuan.



Dhjakonét mé voné iu pérkushtuan gjithashtu misionarizmit.

Tradita na informon pér kéta té katért:

Prohori ndihmoi Joan Theologun (26 shtator), vuajtén sé bashku dhe, sipas diktimit
té tij, shkroi Apokalipsin. Pas jeténdérrimit té Theologut, shérbeu si episkop i
Nikomedisé né brigjet aziatike té Propondidhés, ku u preh pas njé puné baritore
rezultative.

Nikanori fjeti né page té njéjtén dité gé u martirizua Stefani, megjithése “Veprat e
Apostujve” nuk e pérmendin.

Timoni u bé prej apostujve episkop i Vostronéve té Arabisé. Megé atje u pérpoq
ashpér dhe béri shumé té krishteré, u rrah prej idhujtaréve dhe u dogj né zjarr.

Né fund Parmenai, pasi i shérbeu me devocion véllezérve, u sémur dhe dha frymé
pérpara apostujve, té cilét dhe e varrosén.

